
Lauro Ikastolako ikasleen hitzaldia 

Batzar Nagusietako Juntakide agurgarriak, ikasleak eta irakasleak, egun on guztioi.

Gu Lauro Ikastolako 2.DBHko ikasleak gara eta aniztasun funtzionala duten umeen 
eskubideak betetzen diren edo ez eztabaidatu dugu klasean. Gure kasuan  
GIZARTEAren ikuspegia landu dugu. 

Argi daukagu aniztasun funtzionala duten umeen eskubide batzuk betetzen direla, 
eta gizartea gai horretan garatzen joan dela azkenaldian. Aniztasun funtzionala 
duten umeetan pentsatzen hasi dira politikariak, legeak bermatuz. Hiriak moldatzen 
hasi dira irisgarritasun zerbitzu asko jarriz, halanola, autobusak egokituz, 
hondartzetan uretara sartzea erraztuz etabar. Gainera, diru laguntzak ematen 
dizkiete familiei, eta baita braillez irakurtzeko aukerak ematen dituzten hainbat 
biblioteka daude Bizkaian. Horrez gain, Euskal Herrian aniztasun funtzionala duten 
umeei laguntza eskaintzen dizkieten 24 erakunde daude. 

Baina hobetzeko hainbat gauza daudela uste dugu. Irisgarritasuna hobetu daiteke. 
Nahiz eta leku guztiak ez diren guztiz irisgarriak aniztasun funtzionala duten 
haurrentzat, dela topografiagatik, dela beste arrazoi batzuengatik, leku irisgarrien 
mailaren barruan askoz gehiago erraztu ahal izango litzateke, zerbitzuak edota 
baliabideak hobetuz (espaloiak, igogailuak, autobusak…). Bestalde, ume hauek 
batzutan mespretxatuak izaten dira eta gutxiago balira bezala tratatuak dira. 
Horregatik aniztasun funtzionalari buruzko kanpainak antolatzeaz gain, baita kasu 
hauek salatzeko aukera ere eskeini beharko zen, aniztasun funtzionala duten 
haurrak ulertu eta errespetatzeko. Gainera, haur hauen aisialdirako programa eta 
jarduerak sortu behar dira, gainontzeko haur guztiekin integratuz eta aisaldirako 
espazioak egokituz, adibidez, parkean dauden eskailerak kentzen edo ekitaldi 
jendetsuetan mugikortasuna eta espazioak egokituz.

Agerian da aniztasun funtzionala duten haurren eskubideak bermatzeko oraindik 
lana dagoela egiteko. Eta hori guztion artean egin dezakegula. Bai guk, ikasleok, 
gure bizitzan haur hauek integratzen lagunduz. Eta bai zuek, politikariok, 
aurrekontuak eta legeak erabiliz.   Eta  azken eskaera bat egin nahi dizuegu hemen 
zaudeten agintarioi: Aniztasun funtzionala duten haurren gaineko edozein lege edo 
erabaki hartu aurretik, haien iritzia (eta beraien familiena) kontuan hartu, mesedez. 
Eskerrik asko guztiagatik.


